
Mësimi 13 

Perëndia Ofron por Izraelitët Ankohen 
 

Qëllimi 
Studjoni Eksodi 15-16: Izraelitët ankohen për ujë, mana dhe shkurta. Shikoni se nuk 

duhet të ankohemi pasi Perëndia gjithnjë ofron dhe nuk i pëlqen kur ankohemi. 

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive e Ankesës – një për mësuesen 

● Aktiviteti i Ankesës – një për nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

● Harta e Rrugës së Eksodit – një për mësuesen (marrë nga Mësimi 12) 

 

Materiale Opsionale 
Printoni nga Faqja e Internetit:  

● Aktiviteti i Shkurtave të Mirënjohjes – një fletë për nxënës 

● Gërshërë – një për nxënës 

● Qese e Drekës Prej Letre – një për nxënës 

● Bean Bag ose Top i Butë – një për lojën 

● Snack: Mana – Cornflakes ose Drithëra të Ngjashme – për secilin nxënës 

● Gota Prej Letre – një për nxënës për snack 

● Kartopiceta – një për nxënës që të vendosë në të snack 

 

Këshilla për Mësuesen 

★ Shihmi mësimin 1 për ide 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën.  

 

Ngrini dorën nëse e mbani mend se çfarë studjuam javën e kaluar? Studjuam 

se pas murtajës së fundit, Faraoni lejoi që izraelitët të iknin. Ndërsa ikën, Faraoni ndërroi 

mendjen e tij dhe i ndoqi nga pas. Por Perëndia i mbrojti izraelitët dhe lejoi që të kalonin 

përmes Detit të Kuq në tokë të thatë. Kur ushtria egjiptiane u përpoq t’i ndiqte, Perëndia 

ktheu ujrat e detit, duke bërë që ushtria egjiptiane të mbytej. 

 

Këtë javë do të studjojmë izraelitët ndërsa ikin. Kjo quhet “eksod” dhe 

prandaj libri i Eksodit ka atë emër – do të thotë të ikni!  

 

A dalin nga goja juaj apo a mendoni ndonjëherë për fraza të tilla si këto? 

Pse nuk mund t’a kem? Kushdo tjetër e ka! 

Sikur të isha më i gjatë; nuk më pëlqen që jam më i shkurtri i klasës time. 

Dua biçikletën time; nuk dua që të kem një bashkë me vëllanë apo motrën 

time. 

Nuk më pëlqen të bëj punët e shtëpisë, pse duhet t’i bëj? Lejoni që nxënësit të 

përgjigjen. 

 

Këto lloj frazash quhen ankesa. Ankesa është kur u thoni të tjerëve se nuk 

jeni të lumtur ose të kënaqur me atë që keni. Disa prej nesh ankohen shpejt; 

sidomos kur gjërat nuk shkojnë ashtu siç duam të shkojnë. Populli i Izraelit 

sapo kishte parë Perëndinë të bënte shumë mrekulli, përfshirë shpëtimin e 

tyre nga egjiptianët duke ndarë detin! Sigurisht që mund të kishin ndjekur 

Perëndinë pa u ankuar, duke e ditur se Ai tashmë ishte kujdesur kaq shumë 

për ta dhe i kishte shpëtuar… Le të shohim se si e trajtuan Perëndinë për 

gjithshka që Ai sapo kishte bërë për ta. 

 

Tani le të këndojmë një këngë për të filluar. Këndojeni disa herë si klasë për t’i 

ndihmuar që të mësojnë: https://www.youtube.com/watch?v=5hkkVRuNy-c  

 

 

 

 

 

https://www.youtube.com/watch?v=5hkkVRuNy-c


Klasat 1-6 V2 2 - Eksodi  

 

Klasat 1-6 V2 2 - Sundayschoolbiblelessonsforkids.com 3 

 

Pa Ankesa ose Kundërshtime 

Sipas melodisë së “Be Careful Little Eyes” 

 

Bëni gjithshka pa ankesa. 

Bëni gjithshka pa ankesa. 

Të kënaqësh Perëndinë, nuk është e vështirë, 

Thjesht bëni gjithshka pa ankesa. 

 

Bëni gjithshka pa kundërshtime. 

Bëni gjithshka pa kundërshtime. 

Të kënaqësh Perëndinë, nuk është e vështirë, 

Thjesht bëni gjithshka pa kundërshtime. 

 

2) Koha e Mësimit – Izraelitët Ikin            15-20 minuta 

 

Jepini një Bibël secilit 

nxënës që ka nevojë për 

një. Kini gati ndihmën 

vizive dhe Hartën e 

Eksodit për t’jua treguar 

nxënësve. 

 

Kërkojuni nxënësve të 

marrin Biblat e tyre dhe të shkojnë tek Eksodi 15. Kërkoni që disa nga nxënësit të 

lexojnë me rradhë ose lexoni vetë Eksodi 15:22-27. Tregoni ndihmën vizive ndërsa 

lexoni. Tregojuni Hartën e Eksodit gjithashtu.  

Falënderojini për leximin dhe për dëgjimin.  

 

Perëndia ju ka dhënë gjithshka që ju nevojitet në jetë; ndoshta jo gjithshka 

që dëshironi, por gjithshka që ju nevojitet. Ankesat janë mëkat. Është njësoj 

si t’i thoni Perëndisë, “Ajo që më keni dhënë nuk është aq e mirë sa duhet!” 

Kur ankoheni, jeni duke thënë se Ai nuk e di se si të kujdeset për ju ose të 

përmbushë nevojat tuaja. Por e kënaqni Perëndinë kur tregoni se jeni të 

kënaqur me jetën tuaj. Kur jeni të gëzuar dhe plot mirënjohje për atë që keni, 

duke e ditur se nëse keni nevojë për më shumë, Perëndia do t’jua japë atë. 

Fjala e tij thotë në Dhjatën e Re se duhet të “bëjmë çdo gjë pa u ankuar dhe 

pa kundërshtime” (Filipianëve 2:14). Perëndia dëshiron që të jeni të kënaqur 

me kujdesin që Ju jep.  

Nga ankesat e tyre ishte e qartë se izraelitët nuk ishin të kënaqur se si 

Perëndia po kujdesej për ta. Prandaj Moisiu i thirri Perëndisë. Moisiu bëri atë 

që ishte e drejtë: Në vend që të ankohej, ai shkoi dhe foli me Perëndinë. 

Moisiu kërkoi ndihmë në vend që të ankohej. 

 

Çfarë ndodhi pasi Moisiu iu lut Perëndisë? Perëndia i tregoi një dru/trung për t’a 

hedhur në ujë. 

Çfarë ndodhi kur Moisiu iu bind Perëndisë? Uji u bë i ëmbël dhe kështu që mund të 

pihej. 

Pse nuk e rregulloi Perëndia ujin pikë së pari në mënyrë që Izraelitët të kishin 

ujë të mirë që na fillimi? Ndoshta po i mësonte t’i besonin Atij dhe t’i kërkonin 

ndihmë Atij. Ai e di se çfarë kemi në zemrën tonë dhe e dinte se çfarë kishin në zemrat e 

tyre. Ai e dinte se do të ankoheshin pasi tashmë ishin ankuar kur ikën nga Egjipti dhe 

kishin frikë kur mësuan se Faraoni po i ndiqte. Ai ishte i gatshëm të vazhdonte t’u 

tregonte fuqinë dhe forcën e Tij. 

Uji në fillim ishte ashtu si zemrat e njerëzve – I HIDHUR! 

Por me ndihmën e Perëndisë, Ai mund t’i bëjë zemrat dhe jetët tona të ëmbla, 

pikërisht si uji! 

Vini re në vargun 26 Perëndia thotë se është Ai që shëron. Mund të kërkojmë 

ndihmën e Tij kur jemi në nevojë. Ai ka aftësinë që të na ndihmojë kur i 

besojmë Atij.  

 

Çfarë thotë Dhjata e Re lidhur me ankesat? Le të shkojmë tek Hebrenjtë 13:5 

dhe të shikojmë se çfarë mendon Perëndia lidhur me ankesat.  

Lexoni Hebrenjtë 13:5. 

 

Çfarë thotë se duhet të bëjmë? Kënaquni me atë që keni! 

Po nëse dëshironi më shumë? Kërkojini Perëndisë nëse nevojitet dhe jini të kënaqur 

ndërsa prisni. Nëse keni nevojë për të, do t’a merrni kur Perëndia e di se është koha e 

duhur. Nëse nuk keni nevojë për të, jini të kënaqur dhe mos u shqetësoni se nuk e 

morrët atë.  

Nxënësit të shkojnë tek Eksodi Kapitulli 16 dhe 

me rradhë të lexojnë të gjithë kapitullin. Tregojuni 

faqen e dytë të ndihmës vizive. 

 

Pyetjet: 

Fillimisht u ankuan për ujin, pastaj për çfarë u 

ankuan? Se nuk kishin ushqim për të ngrënë. 

U u siguroi ushqim Perëndia? Po, Ai u siguroi 

bukë ose mana nga qielli çdo ditë në mëngjes për ta dhe u dha shkurta për të ngrënë si 

mish në mbrëmje. 

 

Tregoni ndihmën vizive për t’u treguar se si dukeshin manat dhe shkurtat.  

 

A duhet të ankoheshin dhe të zemëronin Perëndinë ose thjesht a mund t’i 

ishin lutur Perëndisë dhe të kërkonin? Të luteshin dhe të kërkonin. 

Kur iu ankuan Moisiut dhe Aaronit – kundër kujt tha Moisiu se po ankoheshin 

me të vërtetë? Kundër Zotit! 

 

Kur ankohemi ndaj të tjerëve, në fakt jemi duke u ankuar kundër Perëndisë 

dhe jemi duke nënkuptuar se bekimet dhe ndihma e Tij nuk janë të 

mjaftueshme. Kjo është e gabuar.  

 

Moisiu u tha izraelitëve të mos ruanin ndonjë copë të bukës deri në mëngjes, 

por disa nuk u bindën. Çfarë ndodhi me bukën e tyre në mëngjes? Ishte plot me 

krimba dhe filloi të kishte erë të keqe! 

Ata duhet të kishin dëgjuar Perëndinë. Perëndia e di gjithnjë se çfarë është 

më e mira. Nëse na thotë se duhet të bëjmë diçka, ne duhet t’a bëjmë atë. 

 

Perëndia u tha se dita e shtatë, që është e shtuna, duhet të ishte një ditë 

pushimi për ta. Ai e quajti atë Shabati. A pushuan të gjithë apo disa nuk u 

bindën? Disa nuk u bindën dhe shkuan të kërkonin mana. 

A ishte Perëndia i kënaqur me ta? Jo, Ai e pyeti Moisiun në vargun 28 - Deri kur do 

të kundërshtoni të zbatoni urdhërimet e mia dhe ligjet e mia?  

A do kujdeset Perëndia për ne? Po – nëse i bindemi Atij, Ai do të kujdeset për ne! 

Duhet të bëjmë atë që thotë dhe kur e bëjmë, do të ndjehemi të lumtur, të gëzuar dhe 

do t’a dimë se jemi duke bërë gjënë e duhur. Gjithashtu do të na ndihmojë të kemi një 

marrëdhënie të mirë me Perëndinë dhe Jezusin Birin e Tij! 

Tregojuni nxënësve hartën se ku udhëtuan izraelitët. Pyetini nxënësit nëse kanë ndonjë 

pyetje përpara sesa të kaloni në aktivitetin tjetër. 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, 

dërgoni një email tek Sundayschoolbiblelessonsforkids@protonmail.com dhe thuajini 

nxënësit se do t’i përgjigjeni pyetjes së tyre herën tjetër që do të takoheni. 

 

3) Opsional: Aktiviteti Shkurtat e Mirënjohjes         10-15 minuta  

 

Përgatitja 

Kini një fletë të Shkurtave të Mirënjohjes për nxënës bashkë 

me gërshërë, krejona dhe qese të vogla të drekës prej letre. 

 

Aktiviteti 

Për t’u siguruar se mbajmë mend të jemi mirënjohës 

dhe jo të ankohemi, le të bëjmë një aktivitet që na 

ndihmon të mbajmë mend të gjitha gjërat e mira që 

janë duke ndodhur në jetën tonë falë Perëndisë! 

• Jepini një fletë të shkurtave secilit nxënës.  

• Lejoni të mendojnë për të gjitha mënyrat dhe gjërat për të cilat janë mirënjohës 
ndaj Perëndisë. Idetë përfshijnë: shëndetin, familjen, kafshët shtëpiake, notat e 
mira në shkollë, miqtë, lodrat, ushqimin, shtëpinë, etj. 

• Pastaj le të shkruajnë ose të vizatojnë se për çfarë janë mirënjohës, një gjë në 
secilën shkurtë.  

• Le të presin shkurtat.  

• Jepini secilit nxënës një qese të drekës prej letre dhe paloseni në secilën anë siç 
tregohet në faqen e shkurtave derisa të duket si fole.  

• Vendosni shkurtat në fole për t’i ndihmuar të mbajnë mend se duhet të jenë 
mirënjohës dhe të mos ankohen.  
 

Ndërsa nxënësit punojnë, pyetini: 

Çfarë ju pëlqeu më shumë rreth ngjarjes së sotme nga Bibla? 

Çfarë mësuan sot? 

Si mund të zbatojnë atë që mësuan nga izraelitët në jetën e tyre sot? 

Sigurohuni se nxënësit pastrojnë përpara sesa të vazhdoni. 

 

 

 

 

mailto:Sundayschoolbiblelessonsforkids@protonmail.com

4) Aktivitetet e Ankesave               10-15 minuta  

 

Jepini një fletë secilit nxënës dhe kërkojuni të marrin 

Biblat e tyre. Le të vizatojnë se çfarë ushqimi po 

mblidhnin izraelitët dhe po hanin në fushim. Lexoni 

udhëzimet me zë të lartë. Për E Vërtetë dhe E Rreme, 

punoni si grup për të lexuar dhe për të përcaktuar 

përgjigjet.  

 

Përgjigjet: 

1. Rr – Perëndia dha shkurta dhe mana. 

2. V 

3. Rr – Toka u mbulua me mana që izraelitët të hanin. 

4. V 

5. V 

6. V 

 

Kur të përfundojnë vargun, lexoni Filipianëve 2:14 – Bëni çdo gjë pa u ankuar dhe pa 

kundërshtime. 

 

Çfarë do të thotë të bëni ÇDO GJË pa u ankuar? A ka ndonjë gjë për të cilën 

mund të ankoheni sipas këtij vargu? Jo! 

Çfarë janë disa gjëra që bëni në jetën tuaj çdo ditë? Shkoni në shkollë, flini, 

lexoni, hani, luani, rrini me shokët, kaloni kohë me familjen, shkoni të bëni pazarin, 

luteni, shkoni në kishë, ose studjoni, etj. 

A duhet të ankoheni ndërsa bëni ndonjë nga këto gjëra? Jo! 

Cili është dallimi ndërmjet ankesës dhe shpjegimit të një problemi? 

Ankesa do të thotë se nuk dëshironi të bëni diçka, nuk ju pëlqen diçka ose dëshironi 

diçka që nuk e keni. Shpjegimi i një problemi do të thotë se keni një problem të vërtet 

dhe keni nevojë për ndihmë nga të tjerët dhe Perëndia që të përballeni me të. 

 

Për shembull: Dikush po ju ngacmon – nuk është ankesa të shkoni dhe të 

merrni ndihmë, përfshirë lutjen ndaj Perëndisë dhe t’u kërkoni ndihmë 

mësueseve ose prindërve. Ka një dallim të madh. Pra është mirë dhe e 

rëndësishme që të kërkoni ndihmë – ashtu siç bëri Moisiu kur shkoi tek 

Perëndia. Por nuk është mirë që të ankoheni për gjëra që nuk i keni. A jemi të 

qartë? Lejoni që nxënësit të përgjigjen.  

Cilat janë disa gjëra rreth të cilave grindemi me vëllezërit e motrat ose 

prindërit tanë? Lodrat tona, orarin e gjumit, shkuarjen në kishë, dëshirën për të patur 

diçka që na është thënë se nuk mund t’a kemi.  

A duhet të grindemi? Jo! 

 

Nëse prindërit tuaj dëshirojnë që të bëni diçka dhe kjo do t’a gëzonte 

Perëndinë, atëherë, duhet t’a bëni atë! Nuk duhet të grindni lidhur me të ose 

të grindeni me shokët, edhe nëse kjo do të thotë se do të duhet të lani pjatat! 

Por mbani mend se ka një dallim ndërmjet shpjegimit e ankesës dhe një 

dallim ndërmjet diskutimit e grindjes.  

Të gjithë të shkojnë tek Filipianët 2:14 dhe t’a lexojnë me zë të lartë. Kërkojuni fëmijëve 

të mendojnë për këtë varg dhe t’a mësojnë atë përmendësh këtë javë. 

 

5) Opsionale: Loja Patatja e Nxehtë e Vargjeve Përmendësh  5-10 minuta  

 

Përgatitja 

Kini gati topin e vogël. 

 

Aktiviteti 

Nxënësit të qëndrojnë ose të ulen në një rreth dhe të kalojnë një top nga njëri nxënës 

tek tjetri. Çdo herë që kalojnë topin, duhet të thonë fjalën tjetër në vargun nga Bibla të 

Filipianëve 2:14. BËNI – ÇDO GJË – PA – U ANKUAR – DHE PA - KUNDËRSHTIME. 

Mund të shikojnë fletët e aktivitetit të tyre që kanë vargun për ndihmë.  

Pasi të gjithë të kenë patur rradhën e tyre duke kaluar topin dhe duke thënë vargun si 

klasë disa herë, kalojeni topin më shpejt. Këtë rradhë, ata të gjithë përsërisin vargun së 

bashku dhe përpiqen t’a kalojnë topin sa më shpejt që të munden tek personi tjetër pa 

asnjë gabim. Kur thoni “Ndaloni!” nxënësi që mban topin duhet të thotë të gjithë vargun 

nga Bibla, “Bëni çdo gjë pa u ankuar dhe pa kundërshtime, Filipianët 2:14.”  

 

Mund të vazhdoni të luani në këtë mënyrë derisa shumica e nxënësve të kenë patur 

rradhën e tyre dhe të mund të thonë vargun. Inkurajojini t’a mësojnë përmendësh këtë 

varg gjatë javës dhe t’a praktikojnë çdo ditë për t’i ndihmuar që t’a mbajnë mend. 

 

6) Këngë Opsionale                5 minuta  

 

Këndoni këngën nga fillimi i mësimit ose Librat e Dhjatës së Vjetër. 

 

 



Klasat 1-6 V2 2 - Eksodi  

 

Klasat 1-6 V2 2 - Sundayschoolbiblelessonsforkids.com 9 

 

7) Snack Opsional – Mana me Cornflake          5 minuta  

 

Përgatitja 

Mblidhni Cornflakes ose drithëra të tjera që janë të sheshta dhe të vogla, të ngjashme 

me mana. Kini gati gotat prej letre dhe kartopicetat. Do të vendosni disa cornflakes në 

kartopicetat e tyre. Ata duhet t’i mbledhin nga kartopiceta dhe t’i vendosin në gotën 

prej letre të tyre përpara sesa të hanë për të përfaqësuar Izraelitët që mbledhin mana.  

*Kontrolloni për alergji. 

 

Snack 

Jepini snack secilit nxënës. Thuajuni: 

Sot vazhduam të mësonim se si Perëndia u kujdes për izraelitët. Mësuam se 

Ai u dha ujë të ëmbël, hije, mbrojtje, shkurta dhe mana (që ishte një lloj i 

veçantë buke direkt nga qielli). Për të na ndihmuar që të mbajmë mend do të 

hamë snack të vegjël që në njëfarë mënyre përfaqësojnë atë që mund të 

kishte qënë mana. Por përpara sesa t’a hani, duhet t’a mblidhni atë. Do të 

hedh pak në kartopicetën tuaj, përpara sesa t’a hani, duhet t’a mblidhni të 

gjithë dhe t’a hidhni në gotën tuaj. Mos lini asnjë në kartopicetën tuaj, ashtu 

si izraelitët nuk duhet të linin ndonjë deri në mëngjes. Jepuni një kartopicetë që 

fëmijët të pastrojnë duart. Diskutoni pyetjet ndërsa hanë! 

 

Kush mund të na thotë se çfarë mësuam sot? Lejoni që nxënësit të përgjigjen. 

Cila ishte pjesa juaj e preferuar e tregimit? 

Ndonjë pyetje rreth asaj që mësuam? Lejoni që nxënësit të përgjigjen. 

Çfarë mund të bëjmë në vend që të ankohemi? Të flasim me Perëndinë, t’i 

besojmë Atij, të jemi mirënjohës dhe të kënaqur me atë që kemi. 

 

Lutem dhe shpresoj se do t’i besoni Perëndisë dhe do të jemi mirënjohës 

duke e ditur se Ai ju do dhe është i gatshëm t’ju udhëheqë ashtu siç udhëhoqi 

izraelitët. Nuk kemi se pse të ankohemi; thjesht duhet të kërkojmë. 

 

8) Lutja e Mbylljes  

 

**Përpara lutjes, sigurohuni se gjithshka është pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Le të mbajmë mend të mos ankohemi por të jemi 

mirënjohës për gjithshka që bëni për ne. Ju falënderojmë për shtëpitë tona, 

ushqimin, rrobat, lodrat, miqtë dhe kishën. 

 

Lutemi pёr ata qё nuk mundёn tё vinin nё adhurim sot pёr shkak tё 

sёmundjes ose dobёsisё, ndihmojini tё pёrmirёsohen nё mёnyrё qё tё mund 

tё kthehen shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

9) Gjëra për të Kujtuar  

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


